
 
ᑐᒃᓯᕋᐅᑕᐅᔪᖅ ᓄᓇᕗᒻᒥ 

ᐆᒪᔪᓕᕆᔨᕐᔪᐊᑯᓐᓄᑦ ᐆᒧᖓ 
 
ᑐᓴᕈᑎᒃ:         ᐋᖅᑮᑦᑕᐅᔪᖅ: X 
 
ᐱᔾᔪᑎᒃ:   ᓴᓪᓕᓂ ᐃᖃᓗᒐᓱᒍᒪᓂᐊᕐᓂᕐᒧᑦ ᑐᒃᓯᕋᐅᑎᒃ 
 
ᖃᓄᐃᒃᓯᒪᓂᖓ: 
 
ᐊᐃᕖᑦ ᐆᒪᔪᕐᓂᐊᖅᑎᒃᑯᑦ ᑐᒃᓯᕋᖅᓯᒪᕗᑦ ᕿᓂᕈᓐᓇᐅᑎᓂᑦ Canyon River-ᒥ ᐊᒻᒪᓗ Cape Donovan-ᒥ 
ᐃᒪᖃᕐᕕᓐᓂᑦ ᓴᓪᓕᐅᑉ ᖃᓂᒋᔮᓂ. ᐆᒪᔪᕐᓂᐊᖅᑎᒃᑯᑦ ᑐᒃᓯᕋᖅᑎᐅᕗᑦ ᐅᖃᖃᑎᖃᖅᓯᒪᓪᓗᑎᓪᓗ 
ᐃᒪᕐᒥᐅᑕᓕᕆᔨᒃᑯᓐᓂᑦ, Kivalliq Arctic Foods-ᑯᓐᓂᒃ, ᓄᓇᕗᒻᒥ ᐱᕙᓪᓕᐊᔪᓕᕆᓂᕐᒧᑦ ᑎᒥᐅᔪᒥᒃ ᐊᒻᒪ 
ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᓐᓂᑦ. ᑕᒪᓐᓇ ᑐᓴᕈᑎᒃ ᐃᖃᓗᒐᓱᒍᒪᓂᕐᒧᓪᓗ ᐸᕐᓇᐅᑎᒃ ᐅᐃᒍᓯᒪᔪᖅ 
ᓴᖅᑭᖅᑎᑕᐅᕗᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑯᓐᓄᑦ ᐃᓱᒪᖅᓲᑕᐅᓂᐊᕐᓗᓂ. ᑕᐃᒃᑯᐊ ᐃᖃᓗᒐᓱᕝᕕᒋᔪᒪᔭᐅᔪᑦ 
ᕿᓂᕈᓐᓇᐅᑎᑎᒍᑦ ᐱᓇᓱᒃᑕᐅᓚᐅᖅᓯᒪᓐᖏᓚᑦ. 
 
ᑐᒃᓯᕋᐅᑎᒃ ᑎᑎᕋᖅᑲᐅᓯᐊᖅᑕᐅᕙᓚᐅᖅᑐᐃᓪᓗ ᑐᒃᓯᕋᖅᑎᓄᑦ ᒪᓕᓪᓗᒋᑦ ᐃᖃᓗᑦᑕᓕᒻᒪᕆᐊᓘᒻᒪᑦ 3 
Canyon River Lakes-ᒥ ᐊᒻᒪ Cape Donovan Area (ᑎᑎᖅᑐᒐᖅ 1). Canyon River Lakes ᒫᓐᓇ 
ᐃᖃᓗᕝᕕᐅᕙᑉᐳᖅ 5,000 ᐸᐅᓐᔅ ᐅᖓᑖᓂ ᐅᖁᒪᐃᓐᓂᖃᖅᑎᒋᔪᒥᒃ. Cape Donovan-ᒥᓕ ᐊᕐᕌᒍᑕᒫᑦ 
ᐃᖃᓗᕝᕕᐅᕙᑉᐳᖅ 2,000 ᐸᐅᓐᔅ ᐅᖓᑖᓂ. ᐆᒪᔪᕐᓂᐊᖅᑎᒃᑯᑦ ᐃᓱᒪᕗᑦ ᐱᐅᓂᖅᓴᐅᒐᔭᕆᐊᖓ 
ᐃᖃᓗᒐᓱᒃᑏᑦ ᑖᒃᑯᓂᖓ ᑮᓇᐅᔭᓕᐅᕈᑎᒋᓗᒋᑦ ᐃᖃᓗᒐᓱᖃᑦᑕᖅᐸᑕ, ᐊᒻᒪᓗ ᐊᓯᒃᓴᖏᑦ ᕿᓂᕐᕕᐅᓗᑎᑦ 
ᐃᖃᓗᕝᕕᐅᔪᓐᓇᕐᓂᖏᓐᓂᑦ. ᐅᐃᒍᓯᒪᔪᖅ ᐃᖃᓗᒐᓱᓐᓂᕐᒧᑦ ᐸᕐᓇᐅᑎᒃ ᐊᖏᖅᑕᐅᒍᓂ, ᐆᒪᔪᕐᓂᐊᖅᑎᒃᑯᑦ 
ᐃᒪᐃᑎᑦᑎᒐᔭᖅᐳᑦ ᐃᖃᓪᓕᐊᕐᕕᐅᔪᓐᓇᑦᑎᐊᕋᔭᖅᑐᑦ ᓇᓗᓇᐃᖅᑕᐅᓗᑎᑦ ᐃᓚᒋᔭᐅᔪᖁᑎᖏᓐᓄᑦ. 
 
ᓇᓗᓇᐃᕈᑦ: ᐃᖃᓗᒐᓱᓐᓂᕐᒧᑦ ᐸᕐᓇᐅᑎᒃ ᑎᑎᕋᖅᑕᐅᓚᐅᖅᐳᖅ ᐊᑐᖅᑕᐅᓪᓗᑎᑦ ᑐᓴᕈᑎᓕᐊᖑᔪᓂ 
ᐃᖃᓗᒐᓱᒍᒪᓂᕐᒧᑦ ᑐᒃᓯᕋᐅᑎᓕᐊᒥ. ᐆᒪᔪᕐᓂᐊᖅᑎᒃᑯᑦ ᐃᒃᓯᕙᐅᑕᖓᑦ ᐊᑐᐃᓐᓇᐅᓚᐅᓐᖏᒻᒪᑦ 
ᕿᒥᕐᕈᖃᑕᐅᔪᓐᓇᓚᐅᓐᖏᑦᑐᖅ ᑕᒪᓐᓇ ᑎᑎᕋᖅᑕᐅᒋᐊᓐᖓᖅᑎᓪᓗᒍ. ᐃᒪᕐᒥᐅᑕᓕᕆᔨᒃᑯᑦ ᓂᕆᐅᒃᑑᒐᓗᐊᑦ 
ᕿᒥᕐᕈᔪᓐᓇᕐᓂᐊᕐᓂᕐᒥᓂ ᐸᕐᓇᐅᑎᒥᒃ ᐆᒪᔪᕐᓂᐊᖅᑎᒃᑯᑦ ᐱᖃᑎᒋᓗᒋᑦ ᐱᓇᓱᐊᕈᓯᐅᓂᐊᖅᑑᓐᓂ ᒪᕐᕉᓐᓂ 
ᐊᒻᒪ ᑐᓴᖅᑎᑦᑎᓗᑎᑦ ᐆᒪᔪᓕᕆᔨᕐᔪᐊᒃᑯᑦ ᑎᓯᐱᕆᒥ ᑲᑎᒪᓂᖓᓐᓂ. 
 
Canyon Lakes ᐊᒻᒪᓗ Cape Donovan Area: 
ᐃᒪᕐᒥᐅᑕᓕᕆᔨᒃᑯᑦ ᑭᓪᓕᓯᓂᐊᕈᑎᓯᐅᑎᓂᑦ ᑐᓴᕈᑎᖃᓐᖏᓚᑦ ᑖᒃᑯᓄᖓ ᐃᒪᖃᕐᕖᓐᓂ. ᑐᓴᕈᑎᐅᓛᖑᕗᑦ 
ᑕᐃᒪ ᐃᖃᓗᒃᑕᐅᔪᓐᓇᖅᑐᓂᑦ ᓴᓪᓖᑦ ᓄᓇᓕᖓᓐᓂ. ᖃᐅᔨᒪᓂᑐᖃᑎᒍᑦ ᐃᖃᓪᓕᐊᕐᕕᐅᖃᑦᑕᖅᓯᒪᓂᒃᑯᓪᓗ 
ᐃᒪᐃᖅᑰᔨᕗᖅ ᖃᐅᔨᓇᓱᓐᓂᕐᒧᑦ ᐃᖃᓗᒐᓱᓐᓂᖅ ᐸᕐᓇᐅᑎᑎᒍᑦ ᐊᔪᕐᓇᕋᔭᓐᖏᑦᑐᑦ. ᐊᒻᒪᓗ, ᑖᒃᑯᐊ 
ᐃᖃᓗᒃᑕᐅᒋᐊᓐᖓᕋᔭᖅᑐᑦ ᑐᑭᓕᐊᕋᔭᕐᒪᑕ ᖃᐅᔨᓇᓱᒍᑕᐅᖁᔭᐅᓯᒪᔪᓂᑦ ᐃᒪᕐᒥᐅᑕᓕᕆᔨᒃᑯᓐᓄᑦ. ᑐᓴᕈᑏᑦ 
ᑲᑎᑕᐅᓂᖏᑦ ᒪᓕᓪᓗᒋᑦ ᐅᑭᐅᓄᑦ ᑕᓪᓕᒪᓄᑦ ᖃᐅᔨᓇᓱᒍᑎᓯᐅᑎᑎᒍᑦ ᐃᒪᕐᒥᐅᑕᓕᕆᔨᒃᑯᑦ 
ᑭᓪᓕᓯᓂᐊᕈᑎᖃᕈᓐᓇᕋᔭᖅᑐᑦ ᓇᓗᓇᐃᖅᑕᐅᒍᓐᓇᖁᓪᓗᒋᑦ ᐃᖃᓗᒃᑕᐅᔪᓐᓇᖅᑐᑦ. ᑕᒃᑯᐊ ᐃᒪᖃᕐᕖᑦ 
ᐱᒋᐊᕈᑎᖃᕋᔭᓐᖑᐊᖅᐳᑦ ᐊᕐᕌᒍᖓᑕ ᓯᕗᓪᓕᐊᓂ ᑕᓪᓕᒪᐅᓂᐊᖅᑐᓂ. 
 
ᐅᑭᐅᓄᑦ ᑕᓪᓕᒪᓄᑦ ᖃᐅᔨᓇᓱᓐᓂᕐᒧᑦ ᐃᖃᓗᒐᓱᒍᓐᓇᐅᑎᒃ ᐊᑐᖅᑕᐅᕗᖅ ᑐᑭᓯᒋᐊᕈᑎᑕᖃᓕᖁᓪᓗᒍ 
ᐃᖃᓗᒐᓱᒍᓐᓇᓂᕐᒥᒃ ᑮᓇᐅᔭᓕᐅᕈᑕᐅᔪᑎᒍᑦ ᓇᓪᓕᐊᓐᓂ ᐃᒪᖃᕐᕕᓐᓂ. ᐃᖃᓗᒃᑕᐅᔪᓐᓇᖅᑐᓂᑦ ᐊᕐᕌᒍᑕᒫᑦ 
ᑰᑕᓕᐊᑎᒍᑦ ᐱᔭᕆᐊᖃᖅᑎᑦᑎᕗᖅ ᐅᑭᐅᓄᑦ ᑕᓪᓕᒪᓄᑦ ᐊᒻᒪᓗ ᓇᓕᖅᑭᐅᑎᒋᐊᕐᓗᒋᑦ ᐃᖃᓗᐃᑦ 
ᐃᓕᖅᑯᓯᖏᓐᓂᑦ ᐱᒋᐊᕐᓂᖓᓂ ᐊᒻᒪ ᐃᓱᐊᓂ ᑕᕝᕙᓂ ᐅᑭᐅᑦ ᑕᓪᓕᒪᓂ. ᐊᒥᓲᓂᖏᓐᓄᑦ ᐊᓯᔾᔨᕐᓂᐅᔪᑦ 
ᐃᖃᓗᒃᑕᐅᖃᑦᑕᓕᕐᓂᖓᑕ ᑭᖑᓂᐊᒍᑦ ᓇᓗᓇᕈᓐᓃᕈᑕᐅᑐᐃᓐᓇᕆᐊᓕᒃ ᐊᒥᓲᓗᐊᕐᓂᕆᔭᖏᑦ. ᑭᓯᐊᓂᓕ, 

ᐃᖃᓗᒃᑕᐅᔪᑦ ᑖᒃᑯᓇᓂ ᐊᕐᕌᒍᓂ ᐊᓯᔾᔨᕐᓂᖏᑉᐸᑕ ᐊᒥᓲᓂᕆᔭᐅᔪᓂᑦ, ᐃᒻᒪᖄ ᐊᒥᓲᓂᖅᓴᓂᑦ 
ᐃᖃᓗᒃᑕᐅᔪᓐᓇᖅᓯᑎᑕᐅᒍᓐᓇᕋᔭᖅᐳᑦ. ᐊᕐᕌᒍᑕᒫᒧᑦ ᑰᑕᖓ ᐊᑕᖏᕆᐊᖃᓕᕋᔭᖅᐳᖅ ᑕᐃᒪᓐᓇᐃᓐᓂᐊᕈᑎᒃ. 
 
ᐊᑐᓕᖁᔭᐅᔪᑦ: 
 
ᕿᒥᕐᕈᓪᓗᒋᑦ ᑐᓴᒐᒃᓴᐃᑦ ᐊᑐᐃᓐᓇᐅᔪᑦ, ᐃᒪᕐᒥᐅᑕᓕᕆᔨᒃᑯᑦ ᐃᓱᒪᖃᖅᐳᑦ ᖃᓄᐃᓗᐊᓐᖏᑦᑐᒥᒃ 
ᐅᓗᕆᐊᓇᖅᑐᖅᑕᖃᕐᓂᖓᓂᒃ1 ᐃᖃᓗᒐᓱᓐᓂᐅᒐᔭᖅᑐᒥ ᐸᕐᓇᐅᑎᒃ ᐊᖏᖅᑕᐅᔪᖅ ᐊᑐᖅᑕᐅᑎᓪᓗᒍ, ᒫᓐᓇ 
ᐃᖃᓗᒃᑕᐅᕙᒃᑐᑦ ᑖᒃᑯᓇᓂ ᐊᓯᐊᓂᒃ ᐱᔭᐅᖔᖃᑦᑕᖅᐸᑕ ᐆᒪᔪᕐᓂᐊᖅᑎᒃᑯᑦ ᐃᓱᒪᒋᔭᖓ ᒪᓕᓪᓗᒍ. 
 
ᐃᖃᓗᒋᔭᐅᔪᑦ ᖃᐅᔨᓴᖅᑕᐅᖃᑦᑕᕆᐊᖃᕐᓂᐊᖅᐳᑦ ᖃᐅᔨᓇᓱᒍᑕᐅᔪᑦ ᐊᒃᑐᐃᓂᖏᑦ ᕿᒥᕐᕈᔭᐅᖁᓪᓗᒋᑦ 
ᐊᒻᒪᓗ ᐅᑯᐊ ᐱᔭᕆᐊᖃᖅᑎᑕᐅᔪᑦ ᐊᑐᓕᖅᑎᑕᐅᓗᑎᑦ: 
 

 •ᐊᑐᓂ ᐃᖃᓗᕝᕕᐅᔪᑦ ᒪᓕᓪᓗᑎᑦ ᖃᐅᔨᓴᕈᓐᓇᐅᑎᒧᑦ ᐅᑭᐅᓄᑦ ᑕᓪᓕᒪᓄᑦ, ᐃᓚᓐᖓᖅᑕᐅᔪᑦ 
ᑐᓴᕈᑏᓪᓗ ᑐᓐᓂᕆᔭᐅᓗᑎᑦ ᐊᕐᕌᒍᑕᒫᑦ ᐃᒪᕐᒥᐅᑕᓕᕆᔨᒃᑯᑦ ᑭᓪᓕᓯᓐᐊᖅᑎᖏᓐᓄᑦ 
ᐅᐃᓂᐸᐃᒥ, ᐊᑐᓂ ᖃᐅᔨᒋᐊᕈᓐᓇᐅᑏᑦ ᒪᓕᓪᓗᒋᑦ;  

 • ᒪᔾᔭᔾᔭᐅᑎᑦ ᐊᖏᓂᖃᕐᓗᑎᑦ ᒥᑭᓛᒥᒃ 5 ½ inches. 
 
 
ᐅᖃᖃᑎᒋᔭᐅᔪᑦ: ᐃᒪᕐᒥᐅᑕᓕᕆᔨᒃᑯᑦ ᕿᑎᐊᓂ ᐅᑭᐅᖅᑕᖅᑐᒥᓗ 

ᓯᐊᔭ ᐋᓅᑦ - ᓄᓇᕗᑦ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᑦ - ᐃᖃᓗᒐᓱᓐᓂᖅ 
ᐳᐃᔨᓂᐊᕐᓂᕐᓗ 

 
ᐅᖃᖃᑎᒋᔭᐅᔪᑦ: ᑯᐃᔅ ᓘᐃᔅ 

ᐃᖃᓗᒐᓲᑎᓂᑦ ᐊᐅᓚᑦᑎᓂᕐᒧᑦ ᑭᓪᓕᓯᓂᐊᖅᑎᐳᐃᔨᓂᐊᕐᓂᕐᓗ 
ᐃᒪᕐᒥᐅᑕᓕᕆᔨᒃᑯᑦ 
ᐅᑭᐅᖅᑕᖅᑑᑉ ᑲᓇᕐᓇᖓᓂ 

 
ᐅᓪᓗᖓ: ᓄᕕᐱᕆ 14, 2011 
 
ᐅᐃᒍᓯᒪᔪᖅ 1: 
 
ᓴᓪᓕᓂ ᐃᖃᓗᒐᓱᒋᐊᓐᖓᓂᕐᒧᑦ ᐸᕐᓇᐅᑎᒃ 
ᑎᑎᖅᑐᒐᖅ 1.  
 
 
 
 
 
 
 
 
 
 
 
 
                                                           
1 ᖃᓄᐃᓗᐊᓐᖏᑦᑐᒥᒃ ᐅᓗᕆᐊᓇᖅᑐᖅᑕᖃᕐᓂᖓ: ᑐᓴᒐᒃᓴᖅ ᐃᓚᖓᓂᒃ ᐊᒥᒐᖅᑐᖅ ᐃᖃᓗᐃᑦ ᐊᒥᓲᓂᖏᑕ ᖃᓄᐃᓐᓂᖓᓂᒃ. ᐃᓱᒪᕗᒍᑦ 
ᐃᖃᓗᒐᓱᓐᓂᖅ ᑖᒃᑯᐊ ᓈᓴᐅᑎᑎᒍᑦ ᐊᑦᑐᐃᓗᐊᕌᓗᔾᔮᖏᑦᑐᑦ ᐃᖃᓗᐃᑦ ᐊᒥᓲᓂᖏᓐᓄᑦ: ᑭᓯᐊᓂᓕ ᑐᓴᕈᑎᑦ ᑲᑎᑕᐅᔭᕆᐊᖃᓪᓚᕆᓐᓂᐊᖅᐳᑦ 
ᐃᖃᓗᒃᑕᐅᔪᓃᖔᖅᑐᓂᑦ. ᕿᒥᕐᕈᔭᐅᔭᕆᐊᖃᕐᓂᐊᕆᕗᓪᓗ ᐊᒥᓲᓂᖏᑦ ᐃᓚᓐᖓᖅᑕᐅᓯᒪᔪᑦ ᑲᑎᑕᐅᓯᒪᓕᖅᐸᑕ ᕿᒥᕐᕈᔭᐅᓗᑎᓪᓗ. 

ᐅᐃᒍᓯᒪᔪᖅ: 
 

ᓴᓪᓕᓂ ᐃᖃᓗᒐᓱᒋᐊᓐᖓᐅᑎᒃ 
 

 
ᐃᖃᓗᒐᓱᒍᓐᓇᐅᑎᑖᕋᓱᒃᑐᖅ: 
ᐊᐃᕖᑦ ᐆᒪᔪᕐᓂᐊᖅᑎᒃᑯᑦ, ᓴᓪᓕᓂ ᓄᓇᕘᒥ 
 
ᐱᔾᔪᑎᖓ: 
ᑮᓇᐅᔭᓕᐅᕈᑕᐅᔪᓐᓇᖅᑐᒥᒃ ᐃᖃᓗᒐᓱᓐᓂᖅᑕᖃᕈᓐᓇᖁᓪᓗᒍ ᑮᓇᐅᔭᓕᐅᕈᑎᒃᓴᐃᓪᓗ 
ᐱᕙᓪᓕᐊᑎᑕᐅᖁᓪᓗᒋᑦ ᐃᓄᓐᓄᑦ ᓴᓪᓕᓂ. 
 
ᓇᓃᓐᓂᖏᑦ ᐃᖃᓗᒃᑕᐅᒐᔭᖅᑐᐃᓪᓗ: 

ᐃᒪᖃᕐᕕᒃ ᓄᓇᓐᖑᐊᕈᑎᖏᑦ 
ᖃᐅᔨᓴᕐᓂᕐᒧᑦ 

ᐃᖃᓗᒃᑕᐅᔪᓐᓇᖅᑐᑦ 
(ᑮᓗᒧᒃ) 

Canyon Lakes (3) (1): 65°09’41.38”N 
84°11’5.30”W;  (2): 

65°09’17.58”N 
84°12’20.75”W; (3): 

65°09’3.37”N 
84°12’46.39”W 

2500 (total) 

Cape Donovan Area 64°45’9.26”N 
82°34’45.35”W 

1000 

 
 
ᐃᓕᖅᑯᓰᑦ: 
ᐃᖃᓪᓕᐊᖃᑦᑕᓗᐊᕐᓂᐊᖅᐳᑦ ᐅᑭᐅᖑᓂᖓᓂ, ᔭᓐᓄᐊᕆ ᐊᒻᒪ ᒪᐃ ᐊᑯᓐᓂᖓᓂ. ᐋᖅᑮᓯᒪᒍᓐᓇᖅᐳᑦ 
ᑖᒃᑯᐊ ᐃᖃᓪᓕᐊᕐᕕᐅᖁᓪᓗᒋᑦ ᑕᖅᑭᒃ ᐊᑕᐅᓯᕐᒥ ᐅᑭᐊᒃᓵᒥ ᐃᖃᓗᐃᑦ ᒪᔪᐊᖅᐸᓪᓕᐊᓕᖅᑎᓪᓗᒋᑦ 
ᑕᕆᐅᕐᒥᒃ. ᐆᒪᔪᕐᓂᐊᖅᑎᒃᑯᑦ ᓚᐃᓴᖃᖅᑎᐅᓂᐊᖅᐳᑦ ᑕᕝᕘᓇᓗ ᑐᑭᒧᐊᕆᓂᐊᖅᑐᑎᑦ ᓄᓇᓕᓐᓂᒥᐅᓂᑦ 
ᐃᖃᓗᒐᓱᓐᓂᐊᖅᑎᓪᓗᒋᑦ. ᖃᐅᔨᓴᐃᓂᕐᒧᑦ ᐃᖃᓗᒐᓲᑎᑦ ᐅᑭᐅᓄᑦ ᑕᓪᓕᒪᓂᑦ ᐃᓚᓐᖓᐃᕕᐅᕙᓐᓂᐊᕐᓗᑎᑦ 
ᑐᓴᕈᑎᓕᐊᖑᕙᓪᓕᐊᓗᑎᓪᓗ ᒪᓕᒃᑕᐅᓂᐊᖅᐳᑦ. ᒪᔾᔭᔾᔭᐅᑎᖃᕐᓂᐊᖅᐳᑦ ᐊᖏᓂᓕᓐᓂᑦ 5.5 inches-ᓂᑦ. 
ᐃᖃᓗᒃᑕᐅᔪᑦ ᐊᐅᓪᓚᖅᑎᑕᐅᔪᑦ ᓄᓇᕗᑦ ᓯᓚᑖᓄᑦ ᑐᑭᓕᐊᕐᓂᐊᖅᐳᑦ ᑲᓇᑕᒥ ᓂᕿᓂᑦ ᕿᒥᒃᕈᔨᒃᑯᓐᓄᑦ 
ᒪᓕᒃᓗᒍ “ᐃᖃᓗᓐᓂᑦ ᕿᒥᕐᕈᓂᕐᒧᑦ ᒪᓕᒐᕐᒥᒃ” ᐊᒻᒪᓗ “ᐃᖃᓗᓐᓂᑦ ᕿᒥᕐᕈᓂᕐᒧᑦ ᒪᓕᒃᑕᕆᐊᓖᑦ”. 
ᓇᓗᓇᐃᔭᐅᑦ: ᐋᖅᑮᕙᒌᕈᑕᐅᓯᒪᕗᖅ Kivalliq Arctic Foods ᑲᖏᖅᖠᓂᕐᒥ ᓂᐅᕐᕈᑕᐅᖃᑦᑕᓂᐊᕐᓗᑎᑦ 
ᓂᕆᔭᒃᓴᓕᐊᖑᔨᐅᓂᐊᕐᓗᑎᑦ. 

ᑎᑎᖅᑐᒐᖅ 1: Canyon Lakes ᐊᒻᒪᓗ Cape Donovan ᓇᒦᓐᓂᖏᑦ, ᓄᓇᕘᒥ. 

